
Shri Ganesha Stotram Sadhukritam

ஸாது⁴க்ரு’தம் ஶ்ரீக³ணேஶஸ்தோத்ரம்

॥ ஶ்ரீக³ணேஶாய நம: ॥
ஸாது⁴ருவாச ।
ஹேரம்பா³ய நமஸ்துப்⁴யம் த்ரிநேத்ராய பராத்மநே ।
அநாகாராய தே³வாய ஸாகாராய நமோ நம: ॥ 21॥
லம்போ³த³ராய வீராய ஶூர்பகர்ணாய டு⁴ண்ட⁴யே ।
அநாத³யே பரேஶாய க³ணேஶாய நமோ நம: ॥ 22॥
ஸ்வாநந்த³வாஸிநே துப்⁴யம் ப⁴க்தபா⁴வஸ்வரூபிணே ।
ப⁴க்தேஶாய ஸுப⁴க்த்யா வை ஸந்துஷ்டாய நமோ நம: ॥ 23॥
ஸர்வாகாராய ஸர்வாதி³பூஜ்யாய பரமாத்மநே ।
ப்³ரஹ்மேஶாய க³ணாநாம் தே பாலகாய நமோ நம: ॥ 24॥
நிராகாராய ஸர்வேஷாம் பூஜ்யாய பரமப்ரிய ।
விக்⁴நேஶாய மஹாவிக்⁴நஹாரிணே தே நமோ நம: ॥ 25॥
மாத்ரே பித்ரே ஸமஸ்தாநாம் தத்த்வரூபாய தே நம: ।
ப்³ரஹ்மணே விஷ்ணவே துப்⁴யம் ஶங்கராய நமோ நம: ॥ 26॥
ஶக்தயே ஸூர்யரூபாயேந்த்³ராய வாயுஸ்வரூபிணே ।
சந்த்³ராய வருணாயைவ யமாய தே நமோ நம: ॥ 27॥
அக்³நயே நைர்ரு’தாயைவ குபே³ராய த⁴ராத⁴ர ।
நராய பஶுரூபாய நமோ நாகா³ஸுராய தே ॥ 28॥
சராசரமயாயைவ சராசரவிவர்ஜித ।
ஸமாய ஸஹஜாயைவ ஸ்வஸம்வேத்³யாய தே நம: ॥ 29॥
யோகா³ய ஶாந்திநாதா²ய ஶாந்திதா³ய நமோ நம: ।
கிம் ஸ்தௌமி த்வாம் க³ணாதீ⁴ஶ யோகா³கார நமோ நம: ॥ 30॥
த⁴ந்யோऽஹம் ஸர்வபா⁴வேந தவாங்க்⁴ரியுக³த³ர்ஶநாத் ।
வரம் தே³ஹி க³ணேஶாந தவ ப⁴க்திம் த்³ரு’டா⁴த்மிகாம் ॥ 31॥
ஏவம் ஸ்துத்வா க³ணாதீ⁴ஶம் ஸாது⁴ஸ்தம் ப்ரணநாம ச ।
தமுவாச க³ணேஶாநோ ப⁴க்தம் ப⁴க்தஜநப்ரிய: ॥ 32॥

1



ஸாது⁴க்ரு’தம் ஶ்ரீக³ணேஶஸ்தோத்ரம்

(ப²லஶ்ருதி:)
ஶ்ரீக³ணேஶ உவாச ।
மதீ³யா ப⁴க்திருக்³ரா தே ப⁴விஷ்யதி மஹாமதே ।
யத்³யதி³ச்ச²ஸி தத்தத்தே ஸப²லம் ப்ரப⁴விஷ்யதி ॥ 33॥
த்வயா க்ரு’தம் மதீ³யம் யத் ஸ்தோத்ரம் ப⁴க்திவிவர்த⁴நம் ।
ப⁴விஷ்யதி மஹாபா⁴க³ பட²தாம் ஶ‍்ரு’ண்வதாம் ஸதா³ ॥ 34॥
ஸர்வஸித்³தி⁴ப்ரத³ம் பூர்ணம் மத்ப்ரஸாதா³தி³த³ம் பரம் ।
நாநாகார்யகரம் பா⁴வி அந்தே ஸ்வாநந்த³தா³யகம் ॥ 35॥
ஏவமுக்த்வாம்ऽதர்த³தே⁴ऽஸௌ க³ணேஶோ ப்³ரஹ்மநாயக: ।
ஸாது⁴ஸ்தம் ஹ்ரு’தி³ஸந்த்⁴யாத்வாऽப⁴வத்தத்ரைவ ஸம்ஸ்தி²த: ॥ 36॥
ஏவம் நாநா ஜநா விப்ர ஸித்³தி⁴ம் ப்ராப்தா விஶேஷத: ।
மார்க³ஶீர்ஷவ்ரதேநைவ கா³ணபத்யபராயணா: ॥ 37॥
அந்யச்ச ஶ‍்ரு’ணு விப்ரேந்த்³ர சரித்ரம் ஸர்வஸித்³தி⁴த³ம் ।
மார்க³ஶீர்ஷப⁴வம் சித்ரம் ஶ்ரவணாத் பட²நாந்ந்ரு’ணாம் ॥ 38॥
ஏக:கைவர்தக: கஶ்சிந்நாம்நா ஶம்பு³ரிதி ஸ்ம்ரு’த: ।
ஸ மார்க³ஶீர்ஷமாஹாத்ம்யம் ஶுஶ்ராவ க³ணபாஶ்ரிதம் ॥ 39॥
ஸமாக³தே மார்க³ஶீர்ஷே ஸ்நாநம் க்ரு’த்வா மஹாமதி: ।
க³ணேஶம் ப்ரணநாமாऽத² நித்யம் குடும்ப³போஷக: ॥ 40॥
தத: பரம் ந்ரு’பஸ்யைவ சகார ஸேவநம் ஸதா³ ।
பௌஷே ம்ரு’தஶ்ச தம் த்⁴ரு’த்வா கா³ணேஶா:ஸ்வபத³ம் யயு: ॥ 41॥
தத்ர விக்⁴நேஶ்வரம் த்³ரு’ஷ்ட்வா ப்³ரஹ்மபூ⁴தோ ப³பூ⁴வ ஹ ।
மார்க³ஶீர்ஷவ்ரதம் தேந க்ரு’தமம்ஶப்ரகாரத: ॥ 42॥
தத³பி ப்³ரஹ்மபூ⁴த:ஸ ப³பூ⁴வ வ்ரதஸேவநாத் ।
ஏவம் நாநா ஜநா ப்³ரஹ்மந் ஸித்³தி⁴ம் ப்ராப்தா வ்ரதேந வை ॥ 43॥
இஹ பு⁴க்த்வாऽகி²லாந் போ⁴கா³நந்தே ஸ்வாநந்த³கா³மிந: ।
கிஞ்சிந்நியமஸம்யுக்தா: கிம் புநர்விதி⁴சாரிண: ॥ 44॥
இத³ம் ய: ஶ‍்ரு’ணுயாந்நித்யம் மார்க³ஶீர்ஷே நரோத்தம: ।
படே²த் ஸ ஸித்³தி⁴ஸம்யுக்தோ ப⁴விஷ்யதி நிரந்தரம் ॥ 45॥
மார்க³ஶீர்ஷவ்ரதஸ்யைவ மாஹாத்ம்யம் லேஶதோ மயா ।
கதி²தம் கிம் புந: ஶ்ரோதுமிச்ச²ஸி முநிஸத்தம ॥ 46॥
இதி ஸாது⁴க்ரு’தம் ஶ்ரீக³ணேஶஸ்தோத்ரம் ஸம்பூர்ணம் ॥

த்³வாத³ஶஸ்தோத்ரம்
- ॥ முத்³க³லபுராணம் அஷ்டம: க²ண்ட:³ । அத்⁴யாய: 24 । 8.24 21-46॥
- .. mudgalapurANaM aShTamaH khaNDaH . adhyAyaH 24 . 8.24 21-46..

